
SCORING GUIDE FOR DHOPADHOLA 375/2 – 2024 

1.  NIAŊ 

(a)           (Kemba 04) 

Waŋ ondyek ma pilin pa mach m’oŋinere mathindhothindho am’omiyo go dhier.  

(b)           (Kemba 04) 

 Jochamo lum paka sebura 

 Megi jochamo wadi jo paka kwach, simbwor kodi ondyek 

 Jomadho pii 

 Jonindo i kombe gote kosa i wiy yen 

 Madongo jowotho gi nyithindhigin ma gwoko jo 

 Joŋwecho ka machamo jo bino 

 Igwoko jo kam’ikuriye ogwaŋe 
 

(c)            (Kemba 06) 

 Lim mabeyo ma ywayo wendo nger gi nger paka lule, malawa kodi ogwaŋe. 

 Tim gi kula manyanono paka nonin ma jokwo i lule. 
 

(d)           (Kemba 06) 

M’otuchi i randiko 

 Kinen kichar 

 Nwaŋere i kabedo manyakare / idudi 

 Megi jochamo jii 

 Wegi jorango nger ma kwo 

Ma kotuchi 

 Neno manok nok 

 Nwaŋere pecho 

 Jokichami jii 

 Ipidho jo 

 

Penj ma randiko me nitye gi penj 4; (a - d). Penj me mito nyithidho 

jonyuthi ni jo niang randiko me. Bende joripo poro ogwaŋe ma pecho kodi 

ma dudi kodi nyutho chwe ma thim m’ogwaŋe me bed’idiye. 

2.  NDIKO ICHIEKO       (Kemba 10) 

KURO PII M’OLONY 

 Nitye nger kweth ma kuro pii m’olony. 

 Chwado gi doyo lum m’othoko waŋ pii. 

 Ywero waŋpii 

 Lwero jangiyen m’othoko waŋpii. 

 Kwanyo woko tworo gi lum matwi i pii. 

 Chiero jii kibuka gi kitoga i pii. 

 Kimiti twomo pii tirtir gi waŋe. 

 Oro gim’olony ma twomo pii. 

 Geŋo waŋpii gi kudho. 

 Ketho jakur jwom. 

 Konjo pii amadha i dak t’iumo gi gim’olony. 

 Geŋo nyithindho twomo pii amadha. 

 Muro pii amadha kosa keth’iye makerenda. 

 

Me obedo giranena ma wach ma buchan ma nyathi laoro ma ndiko wach 

m’ochanere. Go ripo ketho ndiko pere i chieko i dwolwach m’ochanere maber. 

 

3. TIM GI KULA MANYANONO 

(a)  LUMBE        (Kemba 20) 

Gimatimere i lumbe obedo me: 

 Jopecho kodi jonono jobedo i romo timo chan ma kalima. 

 Bayo athero ri wade, merin kodi oche.  

 Bako moko matyeko ndelo abich tundo abiryo. 

 Budo thow 

 Dwoyo koŋo to chowo ndelo aŋwen. 

 Bilo koŋo. 

 Thumo dhok gi gwendi yonyimi kaliel pa ŋata itimo rigo lumbe me. 

 Lamirok k’ilwoŋo nying jatho ka ikiro remo mawok igikipiny m’othumi no. 

 Itedo chiemo ndelo ma lumbe no. 

 I jengo koŋo i sawa apar garyo mothieno t’imadho koŋo. 

 Yawere mere, kalima madwoŋ itimo paka wendo m’olwoŋi jobino t’ichiemo 

t’imedho odiechieŋ gi wor yawo piny. 

 Chiemo pa oche ichano rijo githenge. 

 Igoyo ndara kodi fumbo ndelo no. 

 Imedho chowo kada ndelo adek kosa aŋwen aka me wok ro nyalo pa jopecho 

no. 

 K’ochowi lumbe t’ikedho ot pa jatho. 

 Kodi man morojie. 

 

Nyathi ripo ndiko gimatimere i lumbe wok i chakirok kiri i chowe. Go bende ripo 

ndiko radwok pere i dwolwach m’opokereopokere ka ndiko i thutho. Go bende 

nyalo miyo giranena kama mitere. 

 

(b)  CHWOKO RUT        (Kemba 20) 

Me a gimabedo i kalima ma chwoko rut. 

 Min rut ndiko athero aryo – achiel  ri omin manono kodi ri omin chwore 

manono 

 Okewo ama bayo athero no. 

 Go tero athero no nyaliŋliŋ to ketho i buti ot kosa i thengi dero. 

 Ka go odok to dhiro mikwenda ri jono ni obayi ri jo athero. 

 Ibangi ndelo adek kosa aŋwen to jo yikere kidho wodho rut. 

 Iwodho min wengi gi bawengi t’iketho jo i dhi ot. 

 Wayi jichwo ketho koŋo i dhoke to kiro ri jo ka luwo kwer – di dek ri ma 

jichwo aka diŋwen ri ma dhako. 

 Gikenyo t’ichwoko nying jo – Opio kosa Apio ri rut m’otelo, Odongo kosa 

Adongo ri m’owok chien. 

 Kenyo bende t’imiyo jonywol bende nyingjo – Bawengi kodi Min wengi 

kosa baa jaryo kosa min jaryo. 

 Kenyo t’ichamo chiemo mowok yothugi nyako. 

 Gi man man 

 

Nyathi ripo ndiko gimatimere i kalima ma chwoko rut wok i chakirok kiri i 

chowe. Go bende ripo ndiko radwok pere i dwolwach m’opokereopokere ka ndiko 

i thutho. Go bende nyalo miyo giranena kama mitere. 

 

 

 

 

 


